
UO‘K 330.322

QASHQADARYO VILOYATIDA EKOLOGIK 
VA YASHIL TEXNOLOGIYALARGA 

KIRITILAYOTGAN INVESTITSIYALAR

Annotatsiya: Ushbu maqolada Qashqadaryo viloyatida ekologik va yashil texnologiyalarga kiritilayotgan investitsiyalar 
holati tahlil qilinadi. Yashil iqtisodiyotga o‘tish, atrof-muhit muhofazasi va resurslardan samarali foydalanish zamonaviy 
iqtisodiy siyosatning ustuvor yo‘nalishlaridan biridir. Tadqiqotda viloyatdagi asosiy investitsiya loyihalari, ularning 
samaradorligi, mavjud muammolar va istiqbolli yo‘nalishlar o‘rganiladi. Statistik ma’lumotlar, rasmiy hisobotlar va tahlil 
metodlari asosida ilmiy xulosa chiqariladi.

Kalit soʻzlar: yashil texnologiya, investitsiya, Qashqadaryo, ekologiya, barqaror rivojlanish, atrof-muhit, energiya 
tejamkorlik.
Abstract: This article analyzes investments in ecological and green technologies in the Kashkadarya region. Main areas 
of modern economic policy include transition to a green economy, environmental protection and efficient use of resources. 
The research explores the main investment projects in the region, their effectiveness, existing problems and promising 
directions. A scientific conclusion is drawn based on statistical data, official reports and analytical methods.

Key words: green technology, investment, Kashkadarya, ecology, sustainable development, environment, energy 
efficiency.
Аннотация: В статье анализируется состояние инвестиций в экологические и зеленые технологии в Кашкадарьинской 
области. Переход к зеленой экономике, охрана окружающей среды и эффективное использование ресурсов 
входят в число приоритетов современной экономической политики. В исследовании рассматриваются основные 
инвестиционные проекты в регионе, их эффективность, существующие проблемы и перспективные направления. 
Научный вывод делается на основе статистических данных, официальных отчетов и аналитических методов.

Ключевые слова: зеленые технологии, инвестиции, Кашкадарья, экология, устойчивое развитие, окружающая 
среда, энергоэффективность.

K I R I S H
So‘nggi yillarda insoniyat duch kelayotgan global muammolarning asosiylaridan biri bu – ekologik 

muvozanatning buzilishi va tabiiy resurslarning cheklanganligidir. Iqlim o‘zgarishi, yerlarning degradatsiyasi, 
suv resurslarining tanqisligi, atmosfera va gidrosferaning ifloslanishi kabi muammolar nafaqat atrof-muhitga, 

Meylikov Fazliddin Abduhalim o‘g‘li
Qarshi davlat texnika universiteti assistenti

Buriyev Shaxbos Baxtiyorovich
Qarshi davlat texnika universiteti 

iqtisodiyot yo‘nalishi talabasi

balki inson salomatligi, iqtisodiy barqarorlik va jamiyat farovonligiga ham tahdid solmoqda. Xalqaro tashkilotlar, 
ilmiy doiralar va hukumatlar ushbu muammolarni hal qilishda yangi yondashuvlarni izlab, “yashil iqtisodiyot” 
konsepsiyasini ilgari surmoqda.

O‘zbekiston Respublikasi Prezidenti tomonidan ilgari surilgan “Yashil makon”, “Yashil energiya”, “Yashil 
iqtisodiyot” tashabbuslari aynan ushbu yo‘nalishga to‘g‘ridan-to‘g‘ri mos keladi. Davlat darajasida qabul 
qilinayotgan qonun va qarorlar, xalqaro investitsiya loyihalari, ekologik fondlar va grantlar orqali yashil 
texnologiyalarni joriy etish faol sur’atlarda olib borilmoqda. Xususan, 2023–2024-yillarda Qashqadaryo, 
Buxoro, Navoiy, Sirdaryo kabi viloyatlarda quyosh panellari o‘rnatish, bioenergetika obyektlarini barpo etish, 
chiqindilarni qayta ishlash inshootlarini modernizatsiyalash ishlari amalga oshirilmoqda [1].

Qashqadaryo viloyati – O‘zbekistonning iqtisodiy jihatdan yirik, sanoat va qishloq xo‘jaligi salohiyati yuqori 
bo‘lgan hududi hisoblanadi. Biroq ushbu hududda bir nechta ekologik muammolar mavjud bo‘lib, ular yashil 
texnologiyalarni joriy etishni dolzarb masalaga aylantirgan. Viloyatda yirik sanoat korxonalari joylashgan bo‘lib, 
ularning chiqindilari havo va suv havzalari sifatiga salbiy ta’sir ko‘rsatmoqda. Bundan tashqari, irrigatsion 
tizimlarning eskirganligi, yerlarning sho‘rlanishi va yer osti suvlarining pasayishi qishloq xo‘jaligi uchun muhim 
xavf manbai hisoblanadi.

Qashqadaryoda yashil texnologiyalarni rivojlantirish uchun bir nechta omillar mavjud: quyosh nurlanishining 
yuqori darajasi (yiliga 3000 soatdan ortiq), bo‘sh yotgan yer maydonlarining ko‘pligi, viloyat aholisining ko‘pligi 
tufayli energiyaga bo‘lgan talabning yuqoriligi va sanoat salohiyati. Shu bois, bu hududda quyosh panellari, 
energiya tejamkor isitish va yoritish tizimlari, suv tejovchi irrigatsiya texnologiyalari, chiqindi qayta ishlovchi 
klasterlar kabi loyihalar katta istiqbolga ega.

M A V Z U G A  O I D  A D A B I Y O T L A R  S H A R H I
S. N. Xashimovaning fikriga ko‘ra, “xususan, ‘yashil’ iqtisodiyotga o‘tish resurslardan samarali foydalanish, 

ekologik muvozanatni ta’minlash, yangi ish o‘rinlarini yaratish, barqaror iqtisodiy o‘sishni ta’minlash imkonini 
beradi. Barqaror rivojlanishni ta’minlashda yashil iqtisodiyotning o‘rni ko‘plab rivojlangan va rivojlanayotgan 
mamlakatlarning ijtimoiy-iqtisodiy strategiyalari, dastur va rejalariga kiritilgan” [2].

Barqaror rivojlanishga erishish vositalari hisoblangan iqtisodiy, ijtimoiy va ekologik komponentlarni o‘zaro 
muvofiqlashtirish murakkab vazifa hisoblanadi. Ushbu jarayonda uch konsepsiyaning o‘zaro ta’sir mexanizmlari 
muhim ahamiyatga ega. Iqtisodiy va ijtimoiy komponentlar jamiyat oldiga bir avlod mobaynida (masalan, 
daromadlarni taqsimlash) adolatga erishish va aholining kambag‘al guruhlariga maqsadli yordam ko‘rsatish kabi 
yangi vazifalarni qo‘ymoqda. Iqtisodiy va ekologik komponentlar atrof-muhitga tashqi ta’sir qiymatini baholash 
(korxonalarning iqtisodiy hisobotida hisobga olinishi) zarurligi bilan bog‘liq yangi g‘oyalarning paydo bo‘lishiga 
olib keldi. Ijtimoiy va ekologik komponentlar esa avlodlar ichida va o‘rtasida tenglikni ta’minlash (keyingi avlod 
huquqlarini hurmat qilish, aholining qarorlar qabul qilish jarayonida qatnashishi) kabi masalalarning dolzarbligini 
oshirmoqda [3].

Birinchi navbatda, Qashqadaryo viloyatidagi ekologik investitsiyalar bilan bog‘liq loyihalarni aniqlash va 
ularning ahamiyatini baholash uchun rasmiy statistik ma’lumotlar, davlat va xalqaro tashkilotlar tomonidan e’lon 
qilingan hisobotlar, ilmiy maqolalar va amaliyotdagi holatlar tahlil qilindi. Xususan, O‘zbekiston Respublikasi 
Statistika agentligi, Investitsiyalar, sanoat va savdo vazirligi, Qashqadaryo viloyati hokimligi rasmiy saytlarida 
joylashtirilgan 2020–2024-yillarga oid ma’lumotlar asosiy manba sifatida ishlatildi. Shu bilan birga, Jahon banki, 
Yevropa tiklanish va taraqqiyot banki, Osiyo taraqqiyot banki, BMTning tegishli agentliklari (UNDP, UNEP) 
tomonidan ishlab chiqilgan hisobot va tahlillar tayaniladigan muhim manbalar bo‘ldi. Qator hollarda Scopus 
va JSTOR kabi xalqaro ilmiy maqolalar bazasidagi ma’lumotlar, shuningdek, O‘zbekistondagi oliy ta’lim 
muassasalari olimlarining ishlanmalari asos qilib olindi.

T A D Q I Q O T  M E T O D O L O G I YA S I
Maqolada Qashqadaryo viloyatida ekologik va yashil texnologiyalarga kiritilayotgan investitsiyalar holatini 

o‘rganish uchun zamonaviy ilmiy-tadqiqot metodologiyasiga asoslangan bir nechta yondashuvlar qo‘llanildi. 
Asosiy e’tibor tizimli, xolis va tahliliy yondashuvga qaratildi. Tadqiqot davomida sifatli (qualitative) va miqdoriy 
(quantitative) tahlil uslublari uyg‘unlashtirildi. Bu esa mavjud vaziyatni har tomonlama o‘rganish, muammolarni 
aniqlash va ularni bartaraf etish bo‘yicha takliflar ishlab chiqishda muhim rol o‘ynadi. Shuningdek, statistik 
ko‘rsatkichlar va ma’lumotlar asosida o‘rganishlar tahlil qilindi.

T A H L I L  V A  N A T I J A L A R
O‘zbekiston Respublikasi Prezidentining so‘nggi yillarda yashil iqtisodiyotga o‘tish, qayta tiklanuvchi 

energiya manbalarini rivojlantirish hamda ekologik xavfsizlikni ta’minlash bo‘yicha ilgari surgan tashabbuslari 

Qashqadaryo viloyatida ham o‘z ifodasini topmoqda. Viloyatda ekologik barqarorlikni ta’minlash, resurslardan 
oqilona foydalanish va sanoatni modernizatsiyalash maqsadida bir qator muhim investitsiya loyihalari amalga 
oshirilmoqda. Quyida ushbu natijalar asosida Qashqadaryo viloyatida olib borilgan ishlar tahlili keltiriladi.

1. Quyosh energetikasi sohasidagi loyihalar.
Qashqadaryo viloyati quyosh energiyasidan foydalanish uchun yuqori tabiiy potensialga ega hududlardan 

biridir. Bu yerda yiliga o‘rtacha 3000 soatdan ortiq quyoshli kunlar mavjud bo‘lib, bu esa quyosh panellaridan 
samarali foydalanish imkonini beradi. Shu bois, davlat-xususiy sheriklik asosida quyosh fotoelektr stansiyalarini 
qurish bo‘yicha yirik loyihalar amalga oshirila boshlandi.

Jumladan, 2023-yilda Osiyo taraqqiyot banki (ADB) va Masdar Clean Energy (BAA) kompaniyasi 
hamkorligida Kitob tumanida 100 MVt quvvatga ega quyosh elektr stansiyasi qurilishi boshlangan. Loyiha 
umumiy qiymati 110 million AQSh dollariga teng bo‘lib, 2025-yil boshida ishga tushirilishi rejalashtirilgan. Ushbu 
loyiha orqali yiliga 250 million kVt/soat elektr energiyasi ishlab chiqarilishi, natijada 150 ming tonna karbonat 
angidrid (CO₂) chiqindilarining oldi olinishi kutilmoqda [4].

Yana xuddi shunday loyiha Qarshi shahrida – 10 MVt quvvatdagi kichik quyosh stansiyasi sinov tariqasida 
ishga tushirilgan bo‘lib, u hozirda mahalliy davlat idoralari va maktablarning elektr ta’minotini qamrab olmoqda. 
Bu loyiha O‘zbekiston Respublikasi Energetika vazirligi tomonidan moliyalashtirilgan bo‘lib, loyiha qiymati 6 
million AQSh dollariga teng (1-rasm) [5].

1-rasm. O‘zbekiston Respublikasida 2021-2023-yillarda qayta tiklanuvchi energiya manbalarining umumiy elektr 
energiya ishlab chiqarishdagi ulushi.

O‘zbekiston Respublikasida 2023-yilda qayta tiklanuvchi energiya manbalarining umumiy elektr energiyasi 
ishlab chiqarishdagi ulushi 9,7 %ni tashkil etdi, undan 1,6 % – quyosh va shamol energiyasi hissasiga to‘g‘ri 
keladi. Bu ko‘rsatkich 2021-yilga nisbatan 1,5 %ga oshgan.

2. Chiqindilarni qayta ishlash va ekologik infratuzilma
2022-yilda Qarshi shahrida “Qarshi EkoTex” nomli zamonaviy chiqindilarni saralash va qayta ishlash 

markazi foydalanishga topshirildi. Loyiha O‘zbekiston Respublikasi Ekologiya, atrof-muhitni muhofaza qilish 
va iqlim o‘zgarishi vazirligi hamda Fransiyaning “Suez Environment” kompaniyasi bilan hamkorlikda amalga 
oshirildi. Loyiha qiymati 12 million yevroga teng bo‘lib, EIB (Yevropa investitsiya banki) tomonidan qisman 
moliyalashtirilgan. Ushbu markazda kuniga 150 tonna maishiy chiqindilar saralanadi va ularning 60 %dan ortig‘i 
qayta ishlanadi. Qolgan qismlari esa ekologik xavfsiz tarzda yo‘q qilinadi. Mazkur loyiha nafaqat atrof-muhitni 
muhofaza qilish, balki aholi uchun yangi ish o‘rinlari yaratish, ijtimoiy-iqtisodiy rivojlanishga hissa qo‘shish 
nuqtayi nazaridan ham muhim ahamiyatga ega [6].

Yuqoridagi raqamlar shuni ko‘rsatadiki, Qashqadaryo viloyatida yashil texnologiyalarni joriy etish 
yo‘nalishida salmoqli ishlar amalga oshirilmoqda. Biroq ushbu loyihalar keng miqyosli muammolarni hal etish 
uchun yetarli emas.

Qashqadaryo viloyatida hududiy rivojlanishning eng yuqori ko‘rsatkichlariga erishish mumkin. Natijada, 
hududda aholining turmush sifati oshishiga va mahsulot ishlab chiqarish hajmining ko‘payishiga imkoniyat 
yaratiladi.

Shu yil 7-mart kuni davlat rahbari huzurida o‘tgan yig‘ilishda mahallalardagi imkoniyatlarni ishga solib, 
oilalarga daromad manbai yaratish tizimi muhokama qilingan edi. Bunda eng qulay va hammabop imkoniyat – 
tomorqadan foydalanish ekani ta’kidlandi.

Prezidentimiz har doim mamlakat miqyosidagi dasturlarni, xayrli ishlarni eng og‘ir tumanlardan boshlash 
kerakligini aytadi. Buning maqsadi, avvalo, o‘sha yerdagi sharoitni yaxshilab, odamlarning og‘irini yengil qilish 
hamda, shuning barobarida, bunday tumanlarda nimalar qilish mumkinligini amalda ko‘rsatishdir [7].

Qashqadaryo viloyatida ekologik va yashil texnologiyalarga kiritilayotgan investitsiyalar ko‘lami so‘nggi 
yillarda sezilarli darajada kengaymoqda. Bu holat O‘zbekistonning umumiy yashil iqtisodiyotga o‘tish strategiyasi 
doirasida amalga oshirilayotgan chora-tadbirlar bilan bevosita bog‘liq. Xususan, viloyatda quyosh energetikasi, 
suv resurslarini tejovchi texnologiyalar, chiqindilarni qayta ishlash, yashil transport infratuzilmasi va boshqa 
sohalarda qator loyihalar hayotga tatbiq etilmoqda. 

1. Ekologik investitsiyalar hajmi va ulushining yetarli emasligi
Qashqadaryo viloyatiga yo‘naltirilgan yashil investitsiyalar hajmi yil sayin ortib bormoqda. 2020–2024-yillar 

oralig‘ida bu ko‘rsatkich 235 million AQSh dollarini tashkil qilgani katta yutuq hisoblanadi. Ammo bu miqdor 
hali ham umumiy investitsiyalarning atigi 4–6 %ini tashkil etmoqda. Solishtirma tahlillar shuni ko‘rsatadiki, 
ekologik xavfsizlik va yashil texnologiyalar sohasiga yo‘naltirilayotgan investitsiyalar viloyatning salohiyatiga 
nisbatan kamdir. Aholi soni va ishlab chiqarish hajmi bo‘yicha Qashqadaryo viloyati O‘zbekistonning yetakchi 
hududlaridan biri bo‘lsa-da, ekologik infratuzilmaning mavjud darajasi hali hanuz zamon talablariga javob 
bermaydi.

Viloyatda sanoat ishlab chiqarishining katta qismi neft-gaz, kimyo va qishloq xo‘jaligiga to‘g‘ri keladi. 
Ushbu tarmoqlar ekologik yuklamaning eng yuqori bo‘lgan sohalaridan hisoblanadi. Shunday bo‘lsa-da, ushbu 
yo‘nalishlarda ekologik jihatdan toza texnologiyalarga o‘tish bo‘yicha keng miqyosli va tizimli investitsiyalar 
yetarli emas.

2023-yilda investitsiyalar umumiy hajmida energetikaning asosiy kapitaliga yo‘naltirilgan investitsiyalar 
ulushi 2020-yildagi 5,3 %ga nisbatan 12,2 %ga yetdi. Bu esa 2020-yilga nisbatan 6,9 %ga oshgan (2-rasm).

2-rasm. Energetikaning asosiy kapitaliga investiysiyalar ulushi eng yuqori bo‘lgan viloyatlar.

X U L O S A  V A  T A K L I F L A R
Qashqadaryo viloyatida ekologik va yashil texnologiyalarga yo‘naltirilayotgan investitsiyalar so‘nggi yillarda 

sezilarli darajada ortib borayotgani quvonarli holatdir. Bu jarayon O‘zbekistonning umumiy ekologik xavfsizlik 
siyosati, yashil iqtisodiyotga o‘tish strategiyasi va xalqaro majburiyatlari bilan uyg‘unlikda olib borilmoqda.

Tadqiqot davomida aniqlanishicha, viloyatning quyosh energiyasi, qishloq xo‘jaligi, chiqindilarni qayta 
ishlash va ekologik transport sohalarida yashil investitsiyalar uchun katta salohiyati mavjud. 2020–2024-yillar 
davomida jalb etilgan 235 million AQSh dollari miqdoridagi ekologik investitsiyalar hududda barqaror taraqqiyot 
sari muhim qadam bo‘ldi.

Shunga qaramay, viloyatda mavjud tabiiy, iqtisodiy va insoniy resurslar kelgusida yashil texnologiyalarni 
keng joriy etish uchun qulay sharoit yaratmoqda. Shu bois, quyidagi strategik yo‘nalishlarni amalga oshirish 
maqsadga muvofiqdir:

1. Hududiy yashil rivojlanish strategiyasini ishlab chiqish va amalga oshirish;
2. Xalqaro moliyaviy institutlar bilan sheriklikni kengaytirish, grant va imtiyozli kreditlar hajmini oshirish;
3. Xususiy sektor uchun soliq va kredit imtiyozlarini joriy etish;

4. Ekologik innovatsiyalarni qo‘llab-quvvatlovchi texnoparklar va ilmiy markazlar tashkil etish;
5. Ekologik ta’lim tizimini kuchaytirish va aholining ekologik madaniyatini yuksaltirish;
3. Yashil infratuzilmani rivojlantirish va mahalliy hokimiyatlarga tegishli vakolatlar berish orqali tashabbuslarni 

tezlashtirish.
Yuqorida keltirilgan tavsiyalar Qashqadaryo viloyatini nafaqat ekologik xavfsiz, balki iqtisodiy jihatdan 

barqaror hududga aylantirishda muhim rol o‘ynaydi. Zero, yashil iqtisodiyot – nafaqat tabiatni asrash, balki yangi 
ish o‘rinlari yaratish, innovatsion texnologiyalarni joriy etish va xalq farovonligini oshirishning ham ishonchli 
yo‘lidir.

